
Кіріспе
� «Ұлттық заңнамамыз халық денсаулығын жақсартуды қамтамасыз 

етіп отыр. Тəуелсіздік жылдары ана өлімі 5 есеге төмендеді. Бала 
өлімінің деңгейі де 64%-ға түсті. Əлем бойынша аумағы жағынан 
тоғызыншы орын алатын əрі қаншама халқы бар Қазақстан үшін 
демография жəне халық санын арттыру мəселесі тəуелсіздік 
алғалы бері ең өзекті басымдықтар қатарында қала беруде. Осы 
жерде мемлекеттік саясат елдің іші мен сыртында бейбітшілік пен 
қауіпсіздікті, əл-ауқаттың тұрақты артуын, əлеуметтік қорғауды, 
халықтың репродуктивті денсаулығын, білім беруді, жұмыспен 
қамтуды, мəдениет, қоршаған ортану қорғау, гендерлік тепе-
теңдікті қамтамасыз етуге бағытталған»,- деп атап өтті Дариға 
Назарбаева.
Сондай-ақ Мемлекет басшысының құттықтауында Қазақстанда 
халықтың денсаулығын қорғау, халықаралық стандарттар 
деңгейінде медициналық көмек көрсету - мемлекеттік саясаттың 
маңызды басымдығы  болып табылатындығын баса айтылған. 





Денсаулық сақтау саласындағы 
құқықтарды қамтамасыз етудің кепілдіктері

�       Мемлекет Қазақстан Республикасының азаматтарына:
      1) денсаулық сақтау құқығына;
      2) тегін медициналық көмектің кепілдік берілген көлемінің 
көрсетілуіне;
      3) медициналық көмекке бірдей қол жеткізуіне;
      4) медициналық көмектің сапасына;
      5) дəрілік заттардың қолжетімділігіне, сапасына, тиімділігі мен 
қауіпсіздігіне;
      6) аурулардың профилактикасы, саламатты өмір салты мен 
дұрыс тамақтануды қалыптастыру жөніндегі іс-шаралардың 
жүргізілуіне;
      7) жеке өмірге қол сұғылмауына, дəрігерлік құпияны құрайтын 
мəліметтердің сақталуына;
      8) ұрпақты болуды таңдау еркіндігіне, ұрпақты болу 
денсаулығын сақтауға жəне ұрпақты болу құқықтарының 
сақталуына;
      9) санитариялық-эпидемиологиялық, экологиялық 
саламаттылыққа жəне радиациялық қауіпсіздікке кепілдік береді.



Азаматтар мен балалардың құқықтары
�  1. Қазақстан Республикасы азаматтарының:

      1) Қазақстан Республикасының Үкіметі бекітетін тізбеге сəйкес 
тегін медициналық көмектің кепілдік берілген көлемін алуға;
      2) тегін медициналық көмектің кепілдік берілген көлемінің 
шеңберінде дəрілік заттармен жəне медициналық мақсаттағы 
бұйымдармен қамтамасыз етілуге, оның ішінде белгілі бір аурулары 
(жай-күйлері) бар азаматтардың жекелеген санаттары уəкілетті 
орган бекітетін тізбеге сəйкес амбулаториялық деңгейде тегін 
немесе жеңілдікпен берілетін дəрілік заттармен жəне 
мамандандырылған емдік өнімдермен қамтамасыз етілуге;

�  4) өздерінің жеке қаражаты, ұйымдардың, ерікті сақтандыру 
жүйесінің қаражаты жəне тыйым салынбаған өзге де көздер 
есебінен тегін медициналық көмектің кепілдік берілген көлемінен 
тыс қосымша медициналық қызметтерге;
 5) уəкілетті орган айқындайтын тəртіппен көрсетілімдер болған 
кезде, бюджет қаражаты есебінен шетелде медициналық көмек 
алуға;
 6) медицина қызметкерлерінің дəрілік заттарды, медициналық 
мақсаттағы бұйымдар мен медициналық техниканы дұрыс 
тағайындамауынан жəне қолданбауынан денсаулығына келтірілген 
зиянды өтетуге;



�      7) еңбекке уақытша жарамсыздық парағын немесе еңбекке 
уақытша жарамсыздық туралы анықтама бере отырып, еңбекке 
уақытша жарамсыздық фактісін куəландыруға;
      8) мемлекеттік органдардан, ұйымдардан жəне емдеуші 
дəрігерден олардың құзыреті шегінде аурулар профилактикасының, 
диагностикасының, оларды емдеудің жəне медициналық оңалтудың 
əдістері, клиникалық зерттеулер, қоршаған ортаның жай-күйін, 
еңбек, тұрмыс жəне демалыс жағдайларын, дұрыс тамақтану мен 
тамақ өнімдерінің қауіпсіздігін, оның ішінде санитариялық-
эпидемиологиялық сараптаманың қорытындыларын қоса алғанда, 
денсаулыққа əсер ететін факторлар туралы дəйекті ақпаратты өтеусіз 
алуға;
      9) дəрілік заттар, медициналық мақсаттағы бұйымдар мен 
медициналық техника айналысы саласындағы мемлекеттік 
органдардан, тəуелсіз сарапшы ұйымдардан жəне субъектілерден 
өткізілетін дəрілік заттардың, медициналық мақсаттағы бұйымдар 
мен медициналық техниканың қауіпсіздігі, тиімділігі мен сапасы 
туралы ақпарат алуға;
      10) медицина жəне фармацевтика қызметкерлерінің іс-
əрекеттеріне (əрекетсіздігіне) денсаулық сақтау ұйымына, жоғары 
тұрған органға жəне (немесе) сот тəртібімен шағым жасауға;
      11) өлгеннен кейін өздерінен тіндерін (тінінің бөлігін) жəне 
(немесе) ағзаларын (ағзаларының бөлігін) транспланттау мақсатында 
алу мүмкіндігі туралы ерікті түрде еркін білдіруіне құқығы бар.





�  2. Əйелдің ана болу туралы мəселені өзі шешуге жəне отбасын 
жоспарлау мен өз денсаулығын сақтау мақсатында, өзі 
қаламайтын жүктіліктен сақтанудың қазіргі заманғы əдістерін 
еркін таңдауға құқығы бар.
      Азаматтардың ана болуды қорғау құқығы:
      1) ұрпақты болу жасындағы əйелдерге тегін медициналық 
көмектің кепілдік берілген көлемінің шеңберінде медициналық 
қарап-тексеру, оларды динамикалық байқау жəне сауықтыру;
      2) науқас баланы күтіп-бағу үшін стационарға түскен кезде 
əйелдердің ұрпақты болу денсаулығына жəне баланың 
денсаулығына тікелей əсер ететін негізгі ауруларды 
медициналық көрсетілімдер бойынша емдеу арқылы қамтамасыз 
етіледі.
      Жүкті əйелдер мен бала емізетін аналардың жұмыс 
уақытының режимі, жүктілігі мен босануы бойынша демалысы 
жəне еңбек жағдайлары Қазақстан Республикасының 
еңбек заңнамасына сəйкес белгіленеді.



 Балалардың құқықтары
� 1. Əрбір баланың:

      1) денсаулық сақтау жүйесінің уақтылы əрі тиімді қызметтерін жəне 
ауруды емдеу мен денсаулықты қалпына келтіру құралдарын пайдалануға;
      2) денсаулық сақтау саласында білім алуға;
      3) тегін медициналық көмектің кепілдік берілген көлемінің шеңберінде 
медициналық қарап-тексерілуге жəне динамикалық байқалуға, емделуге, 
дəрімен қамтамасыз етілуге жəне сауықтырылуға құқығы бар.
      2. Балаларды стационарлық емдеу кезінде:
      1) үш жасқа дейінгі, сондай-ақ дəрігерлердің қорытындысы бойынша 
қосымша күтіп-бағуға мұқтаж ересек, науқасы ауыр балаларды күтіп-
бағуды тікелей жүзеге асыратын анасына (əкесіне) немесе өзге адамға 
еңбекке уақытша жарамсыздық туралы парақ беріліп, онымен медициналық 
ұйымда бірге болу мүмкіндігі жасалады;
      2) бір жасқа дейінгі баланы емізетін ана баланы күтіп-бағу үшін 
медициналық ұйымда болған барлық кезеңде тегін тамақпен қамтамасыз 
етіледі.
      3. Мектеп жасындағы балалардың стационарлық, қалпына келтіру емін 
алу кезеңінде стационар, оңалту орталығы, санаторий жағдайында үздіксіз 
білім алуға құқығы бар.
    





�    Стационарлық балалар бөлімшелерінің жəне 
мамандандырылған стационарлық медициналық балалар 
ұйымдарының пациенттеріне ойын ойнау, дем алу жəне 
тəрбие жұмысын жүргізу үшін қажетті жағдайлар 
жасалады.
      4. Мүмкіндігі шектеулі, сондай-ақ АИТВ инфекциясын 
жұқтырған, ЖИТС-пен ауыратын балалардың білім беру, 
денсаулық сақтау ұйымдарында Қазақстан 
Республикасының денсаулық сақтау 
саласындағы заңнамасына сəйкес тегін медициналық-
педагогикалық түзеу арқылы қолдау алуға құқығы бар.
      АИТВ инфекциясын жұқтырған балалардың балалар 
үйлерінде жəне жалпы мақсаттағы өзге де медициналық 
жəне оқу-тəрбие ұйымдарында болуға құқығы бар.
      5. Балаларды балалар үйіне жəне білім беру ұйымына, 
жетім балалар мен ата-анасының қамқорлығынсыз қалған 
балаларға арналған ұйымға орналастыруға медициналық 
қарсы көрсетілімдер тізбесін уəкілетті орган бекітеді.



Пациенттердің құқықтары мен міндеттері
�  1) диагностика, емдеу жəне күтім жасау процесінде өзіне лайықты 

ілтипат жасалып, өзінің мəдени жəне жеке басының құндылықтарына 
құрмет көрсетілуіне;
      2) қандайда бір кемсітушілік факторларының ықпалынсыз, тек қана 
медициналық критерийлер негізінде айқындалатын кезектілікпен 
медициналық көмек алуға;
      3) дəрігерді немесе медициналық ұйымды, оның ішінде тегін 
медициналық көмектің кепілдік берілген көлемі шеңберінде 
медициналық көмек көрсететін Қазақстан Республикасының денсаулық 
сақтау ұйымдарында қызметін жүзеге асыратын шетелдік дəрігерді 
таңдауға, ауыстыруға;
      3-1) медициналық ұйымда аудио- жəне (немесе) бейнебақылау жəне 
жазба жүргізілетіндігі туралы хабарландырылуына;
      4) отбасының, туыстары мен достарының, сондай-ақ діни бірлестіктер 
қызметшілерінің тарапынан қолдау көрсетілуге;
      5) медициналық технологиялардың қазіргі деңгейі қандай мүмкіндік 
берсе, сондай шамада дерт зардабының жеңілдетілуіне;
      6) өзінің денсаулық жағдайы туралы тəуелсіз пікір естуге жəне 
консилиум өткізілуіне;
      7) Қазақстан Республикасының заңдарында көзделген өзге де 
құқықтары болады.



�  Медициналық ұйымға түскен кезде пациентке өзіне медициналық қызметтер 
көрсететін адамдардың аты-жөні мен кəсіптік мəртебесі туралы, сондай-ақ 
медициналық ұйымның ішкі тəртібінің қағидалары туралы мəліметтер берілуге 
тиіс.
   4. Пациент медициналық көмек алу кезінде ұсынылатын жəне баламалы емдеу 
əдістерінің ықтимал қатері мен артықшылықтары туралы деректерді, емделуден 
бас тартудың ықтимал салдарлары туралы мəліметтерді, пациентке түсінікті 
болатын нысандағы диагноз, емдік іс-шаралардың болжамы мен жоспары 
туралы ақпаратты қоса алғанда, өз денсаулығының жай-күйі туралы толық 
ақпаратты алуға, сондай-ақ оны үйге шығару немесе басқа медициналық ұйымға 
ауыстыру себептері туралы түсінік алуына құқығы бар.

� 5. Пациент өз денсаулығының жай-күйі туралы ақпаратты хабарлау қажет 
болатын адамды тағайындай алады. Пациенттің ақпарат алудан бас тартуы 
жазбаша ресімделеді жəне медициналық құжаттамаға енгізіледі.

� 6. Егер медициналық апараттың берілуі пациентке пайдасын тигізбейтіні былай 
тұрсын, елеулі зиянын да тигізеді деуге кесімді негіз болса ғана ақпарат 
пациенттен жасырылуы мүмкін. Мұндай жағдайда осы ақпарат пациенттің 
жұбайына (зайыбына), оның жақын туыстарына немесе заңды өкілдеріне 
хабарланады.

� 9. Пациенттің медициналық көмек алу кезінде тағайындалған дəрілік зат туралы 
толық ақпарат алуға құқығы бар.





�  Пациенттердің міндеттері
      1) өз денсаулығын сақтауға жəне нығайтуға шаралар қолдануға;
      2) медицина қызметкерлерімен қатынаста сыйластық пен 
сабырлылық көрсетуге;
      3) диагноз қою жəне ауруды емдеу үшін қажетті бүкіл ақпаратты 
дəрігерге хабарлауға, медициналық араласуға келісім бергеннен 
кейін емдеуші дəрігердің барлық нұсқамаларын мүлтіксіз 
орындауға;
      4) медициналық ұйымның ішкі тəртібінің қағидаларын сақтауға 
жəне мүлкіне ұқыпты қарауға, медициналық көмек алу кезінде 
медицина персоналымен ынтамақтастықта болуға;
      5) диагностика мен емдеу процесінде, сондай-ақ 
айналасындағыларға қауіп төндіретін аурулар не оларға күдік пайда 
болған жағдайларда, өз денсаулығы жай-күйінің өзгерісі туралы 
медицина қызметкерлерін уақтылы хабардар етуге;
      6) басқа пациенттердің құқықтарын бұзатын іс-əрекеттер 
жасамауға;
      7) Қазақстан Республикасының заңдарында көзделген өзге де 
міндеттерді орындауға;
      8) медициналық ұйыммен жасалған шартқа сəйкес 
амбулаториялық деңгейде медициналық жəне дəрілік көмек алу 
кезінде тағайындалған барлық нұсқамаларды орындауға міндетті.



� Медициналық көмектен бас тарту құқығы
      1. Осы Кодекстің 94-бабында көзделген жағдайларды қоспағанда, 
пациенттің немесе оның заңды өкілінің медициналық көмектен бас 
тартуға құқығы бар.
      2. Медициналық көмектен бас тартқан кезде, пациентке немесе 
оның заңды өкіліне оған түсінікті түрде аурудың ықтимал салдарлары 
туралы түсіндірілуге тиіс.
      3. Медициналық көмектен бас тарту, оның ықтимал салдарлары 
көрсетіле отырып, медициналық құжаттарға жазбамен ресімделеді 
жəне оған пациент не оның заңды өкілі, сондай-ақ медицина 
қызметкері қол қояды.
      Пациент не оның заңды өкілі медициналық көмектен бас тартуға 
қол қоюдан бас тартқан жағдайда, медициналық құжаттамаға бұл 
туралы тиісті жазбаны медицина қызметкері жүзеге асырады жəне 
оған қол қояды.
      4. Кəмелетке толмаған адамның не əрекетке қабілетсіз адамның 
заңды өкілдері аталған адамдардың өмірін сақтап қалу үшін қажетті 
медициналық көмектен бас тартқан кезде, медициналық ұйым 
олардың мүдделерін қорғау үшін қорғаншы жəне қамқоршы органға 
жəне (немесе) сотқа жүгінуге құқылы.



�  Азаматтардың келісімінсіз медициналық көмек
               көрсету

�       1. Азаматтардың келісімінсіз:
      1) өз еркін білдіруге мүмкіндік бермейтін есеңгіреген, ес-түссіз 
жағдайдағы;
      2) айналасындағыларға қауіп төндіретін аурулардан зардап шегуші;
      3) психикасының ауыр түрде бұзылуынан (ауруынан) зардап шегуші;
      4) психикасының бұзылуынан (ауруынан) зардап шегуші жəне қоғамға 
қауіпті əрекет жасаған адамдарға қатысты медициналық көмек көрсетуге 
жол беріледі.
      2. Кəмелетке толмаған адамдарға жəне сот əрекетке қабілетсіз деп 
таныған азаматтарға қатысты медициналық көмек көрсетуге келісімді 
олардың заңды өкілдері береді. Заңды өкілдері болмаған кезде 
медициналық көмек көрсету туралы шешімді консилиум қабылдайды, ал 
консилиумды жинау мүмкін болмаған кезде - медициналық ұйымның 
лауазымды адамдарын жəне заңды өкілдерді кейіннен хабардар ете 
отырып, шешімді тікелей медицина қызметкері қабылдайды.
      3. Азаматтардың келісімінсіз медициналық көмек көрсету осы баптың 
1-тармағында көзделген негіздер жойылғанға дейін жалғастырылады.



�  Дəрігерлік құпия
      1. Медициналық көмекке жүгіну фактісі, азаматтың денсаулығының жай-күйі, 
оның ауруының диагнозы туралы ақпарат пен оны зерттеп-қарау жəне (немесе) емдеу 
кезінде алынған өзге де мəліметтер дəрігерлік құпияны құрайды.
      2. Осы баптың 3 жəне 4-тармақтарында белгіленген жағдайлардан басқа, оқыту, 
кəсіптік, қызметтік жəне өзге де міндеттерді орындау кезінде дəрігерлік құпияны 
құрайтын мəліметтер белгілі болған адамдардың оларды жария етуіне жол берілмейді.
      3. Дəрігерлік құпияны құрайтын мəліметтерді пациенттің немесе оның заңды 
өкілінің келісімімен пациентті зерттеп-қарау жəне емдеу мүддесіне орай, ғылыми 
зерттеулер жүргізу, осы мəліметтерді оқыту процесінде жəне өзге де мақсаттарға 
пайдалану үшін басқа жеке жəне (немесе) заңды тұлғаларға беруге жол беріледі.
      4. Дəрігерлік құпияны құрайтын мəліметтерді азаматтың немесе оның заңды 
өкілінің келісімінсіз беруге мынадай жағдайларда:
      1) өзінің жай-күйіне байланысты өз еркін білдіруге қабілетсіз азаматты зерттеп-
қарау жəне емдеу мақсатында;
      2) айналасындағыларға қауіп төндіретін аурулардың таралу қатері болған кезде, 
оның ішінде қан мен оның компоненттерінің донорлығы кезінде;
      3) тергеу немесе сот талқылауын жүргізуге байланысты анықтау жəне алдын ала 
тергеу органдарының, прокурордың, адвокаттың жəне (немесе) соттың сұратуы 
бойынша;
      4) кəмелетке толмаған адамға немесе əрекетке қабілетсіз адамға медициналық 
көмек көрсету кезінде оның заңды өкілдерін хабардар ету үшін;
      5) азаматтың денсаулығына зақым құқыққа қарсы əрекеттер салдарынан келтірілді 
деп есептеуге негіздер болған кезде жол беріледі.



Қорытынды
�  Денсаулық сақтауды жоспарлау – халыққа емдеу-сақтандыру жəрдемінің 

қажеттілігімен жəне мүмкіндік қанағаттандыруының ара-қатынасын табу болып 
саналады. Денсаулық сақтауды жоспарлаудың негізгі принцптері: - Халық 
денсаулығын қорғау мəселелері мен үкіметтің жоспар тапсырма саясатының 
сəйкестігі - Жоспардың негізгі мақсаттарын ғылым ретінде дəлелдеу.
Ұзақ тарихи даму нəтижесінде денсаулықты қорғау саласында қазіргі кездегі 
қоғамның халықаралық нормалары жасалып шығарылады. Бүгінгі күні əрбір 
жетілген қоғам аналогты құжаттарды қабылдап, бейбіт бірлестікке жетуге 
бағдарлануы тиіс. Адамдардың нəсіліне, тері түсіне, жынысына, тіліне, дініне, 
саяси пікіріне, ұлттық жəне əлеуметтік тегіне, мүліктік жəне басқа да жағдайына 
қарамастан құқығын анықтайтын негізгі 10.12.48 ж Бас Ассамблеямен қабылданған 
халықаралық құжат - адам құқығының барлығына ортақ декларациясы болып 
табылады. Құжаттың 22 бабында əрбір адам денсаулығын, өзінің жəне отбасының 
əл ауқатын сақтауға қажетті өмірлік деңгейге құқығы бар делінген. Өмірлік деңгей 
ұғымына тамақ, киім, баспана, медициналық күтім жəне қажетті əлеуметтік қызмет 
енеді. Сонымен қатар адамдардың жұмыссыздық, науқастану,мүгедектік, жесірлік, 
қартаю жəне тағы басқа өмір сүруге қажет құрал болмағанда, қамтамассыз етілуге 
құқылы екендігі орнатылған. Аналық жəне сəбилік ерекше ілтипат пен көмек алуға 
құқылы, ал барлық балалар бірдей əлеуметтік қорғануды қолдануы керек.



Назарларыңызға рахмет!


